
КОМИ РЕСПУБЛИКАСА ОЛАНПАС

«Коми Республикаса нормативнӧй инӧда акт балаяс йӧзкӧд ӧтув видлалӧмкӧд йитчӧм ӧткымын юалӧм йылысь» Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн 				  2017 вося косму тӧлысь 20 лунӧ

1 статья. Пыртны «Коми Республикаса нормативнӧй инӧда акт балаяс йӧзкӧд ӧтув видлалӧмкӧд йитчӧм ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2014, 18 №, 342 ст.; 29 №, 572 ст.; 2016, 17 №, 224 ст.; 21 №, 323 ст.) татшӧм вежсьӧмъяс:
1. 1 статьяын:
1) 2 юкӧнса 6 пунктын «, Коми Республикаса нормативнӧй инӧда акт балаяс кындзи, кутшӧмъяс йитчӧны предприниматель да (либӧ) инвестиция удж нуӧдан юалӧмъясӧн» кывъяс киритны; 
2) содтыны татшӧм сюрӧса 21 юкӧн:
«21. Тайӧ статьяса 2 юкӧнлӧн положениеясыс оз паськавны Коми Республикаса нормативнӧй инӧда акт балаяс вылӧ, кутшӧмъяс урчитӧны выль либӧ вежӧны Коми Республикаса нормативнӧй инӧда актъясӧн предприниматель да инвестиция удж нуӧдысь субъектъяслы водзджык урчитӧм кывкутана могъяссӧ, а сідзжӧ кутшӧмъяс урчитӧны, вежӧны либӧ дугӧдӧны Коми Республикаса нормативнӧй инӧда актъяс торкалӧмысь водзджык урчитӧм кывкутӧмсӧ, кутшӧмъяс йитчӧны предприниматель да инвестиция удж збыльмӧдан юалӧмъясӧн, кутшӧмъяслысь колӧ донъявны ладмӧдан тӧдчӧмсӧ, мый нуӧдӧны Коми Республикаса оланпастэчасӧн урчитӧм пӧрадокын.».

2. 3 статьяын:
1) 1 юкӧнса 1 пунктын «кутшӧмъясӧс йӧзӧдӧма Коми Республикаса канму власьт органлӧн официальнӧй сайт вылын» кывъяс вежны «кутшӧмъясӧс йӧзӧдӧма тайӧ статьяса 2 да 3 юкӧнъяс серти официальнӧй сайтъяс вылын» кывъясӧн; 
2) 1 юкӧнса 5 пункт гижны тадзи: 
«5) йӧзкӧд ӧтув видлалӧмӧн, кутшӧмӧс нуӧдӧны Коми Республикаса нормативнӧй инӧда актъяс серти экспертиза дырйи, кутшӧмъяс йитчӧмаӧсь предприниматель да инвестиция удж збыльмӧдан юалӧмъясӧн, Коми Республикаса оланпастэчасӧн урчитӧм пӧрадокын;»;
3) 3 да 4 юкӧнъяс гижны тадзи: 
«3. Коми Республикаса Юралысьлысь, Коми Республикаса Веськӧдлан котырлысь, Коми Республикаса олӧмӧ пӧртысь власьт тэчасын органъяслысь нормативнӧй инӧда акт балаяссӧ йӧзкӧд ӧтув видлалӧны Коми Республикаса олӧмӧ пӧртысь власьт тэчасын органъяслӧн официальнӧй сайтъяс вылын либӧ Коми Республикаса Веськӧдлан котырӧн урчитӧм официальнӧй сайт вылын.
4. Тайӧ статьяса 3 юкӧнын индӧм нормативнӧй инӧда акт балаяссӧ йӧзкӧд ӧтув видлалӧны пӧрадокын да кадколастъясӧ, кутшӧмъясӧс урчитӧма: 
1) Коми Республикаса Юралысьлӧн нормативнӧй инӧда акт балаяс серти — Коми Республикаса Юралысьӧн; 
2) Коми Республикаса Веськӧдлан котырлӧн нормативнӧй инӧда акт балаяс серти — Коми Республикаса Веськӧдлан котырӧн.»; 
4) 5 юкӧнса медводдза абзацын «Коми Республикаса канму власьт органъяслӧн официальнӧй сайтъяс вылын» кывъяс вежны «Официальнӧй сайтъяс вылын, кутшӧмъясӧс индӧма тайӧ статьяса 2 да 3 юкӧнъясын,» кывъясӧн; 
5) 6 юкӧнса кӧкъямысӧд абзац киритны; 
6) содтыны татшӧм сюрӧса 7 юкӧн: 
«7. Коми Республикаса нормативнӧй инӧда акт бала дорӧ пасйӧдъяс да вӧзйӧмъяс видлалан бӧртасъяс йылысь юӧр йӧзӧдӧны: 
1) Коми Республикаса Каналан Сӧветлӧн официальнӧй сайт вылын кадколастъясӧ, кутшӧмъясӧс урчитӧма Коми Республикаса Каналан Сӧветӧн; 
2) Коми Республикаса олӧмӧ пӧртысь власьт тэчасын органъяслӧн официальнӧй сайтъяс вылын либӧ официальнӧй сайт вылын, кутшӧмӧс урчитӧма Коми Республикаса Веськӧдлан котырӧн, кадколастъясӧ, кутшӧмъясӧс урчитӧма лӧсялӧмӧн Коми Республикаса Юралысьӧн либӧ Коми Республикаса Веськӧдлан котырӧн.». 

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь. 
Коми Республикаса Юралысьлы, Коми Республикаса Веськӧдлан котырлы лӧсьӧдны ассьыныс нормативнӧй инӧда актъяссӧ тайӧ Оланпас серти. 

